
*РОДОВО ОДГОВОРЕН БУЏЕТСКИ ФОРУМ*
З А П И С Н И К

за Предлози доставени преку архивата на Општина Крива Паланка
25.11.2025, Општина Крива Паланка

Вовед:
Во текот на Родово одговорниот буџетски процес предлозите од граѓаните/ките доставени до општината преку архивата  заедно со предлозите од форумската сесија која се одржа на 21.11.2025 година во големата сала на општината и предлозите од ВЕБ страната ќе бидат разгледани и сумирани.

Преку архивата на општината се доставени вкупно 15 предлози од 3 Неформални групи на жени од с.Конопница, с.Мождивњак и с.Дурачка река/Станци    во следниот состав:
	ВКУПНО:
	Жени:
	Мажи:

	30
	30
	/


Предлозите се дадени од страна на 3 неформални групи на жени  од руралните населени места с.Конопница, с.Мождивњак и с.Дурачка река/Станци  кои со писмен допис се обратија до општината нивните предлози да бидат разгледани и прифатени од страна на општината со цел да бидат и дел од годишно оперативните програми на општината. 

Предлози во областа Комунални дејности во Општина Крива Паланка за 2026 година доставени преку архивата на општината :
	Предлози во областа Комунални дејности во Општина Крива Паланка  за 2026 година
	Предлагач

	1. Лоша состојба на улицата Вршачка
Улицата Вршачка е мошне оштетена, со големи дупки и ископан асфалт што го отежнува движењето по неа, особено во зимскиот период. Затоа бараме да се издвојат средства за реконструкција на оваа улица.
	Неформална група на жени од село Конопница



	2. Нема тротоари на улицата Пролетерска
Улицата Пролетерска нема тротоари и преставува ризик за пешаците. Бараме во буџетот за 2026 година да се предвидат средства за негова изградба.
	Неформална група на жени од село Конопница

	3. Недостаток на вода за пиење во летниот период во местото наречено Чифлик
Бараме да се превземат мерки за зголемување на притисокот на водата во летниот период.
	Неформална група на жени од село Конопница

	4. Потреба од обновување на улично осветлување
Низ селото има поставено улично осветлување, но не во целост. Некаде е неисправно и затоа бараме да се обнови и постави таму каде го нема.
	Неформална група на жени од село Конопница

	5. Стара спортска сала и немање на парно во подрачното училиште Илинден
Учениците во подрачното училиште Илинден се соочуваат со недостсток од место за спортски активности поради лошата состојба на спортската сала и затоа се приморани да вежбаат во училница или надвор кога временските услови го дозволуваат тоа. Затоа бараме да се издвојат средства за реконструкција на салата и изградба на нова. Исто така во училиштето нема парно греење, сеуште се користат шпорети на дрва. Бараме да се издвојат средства за поставување на парно во училиштето
	Неформална група на жени од село Конопница

	6. Недостаток од вода во летниот период
За време на летниот период во селото нема редовно вода за пиење во водоводната мрежа. Бараме да се превземат мерки за зголемување на притисокот на водата во водоводната мрежа или изградба на базен за собирање на вода од кој кога нема притисок во водоводната мрежа ќе се пушта вода.
	Неформална група на жени од село Мождивњак

	7. Потреба од изградба на детско катче на местото наречено Антовски бунар.
Бидејки во овој дел од селото има голем број на деца бараме да се изгради детско катче каде ќе можат децата да се рекреираат и социјализираат, и ова да се предвиди во буџетот за 2026 година.
	Неформална група на жени од село Мождивњак

	8. Потреба од реновирање на ООУ Илинден
Зградата на училиштето е мошне стара и нефункционална. Бараме училиштето да се реновира од внатре и од надвор со поставување на енергетско ефикасна фасада, со предвидување во буџетот за 2026 година. 

	Неформална група на жени од село Мождивњак

	9. Заштита на училишниот двор од уривање на стара зграда која граничи со дворот
Со дворот на училиштето граничи стара напуштена зграда, која преставува ризик за учениците додека се движат во дворот. Бараме таа зграда да се урне или обезбеди.
	Неформална група на жени од село Мождивњак

	10. Пресечен пат Дурачка река – Станци поради свлечиштe
Неколку години наназат локалниот пат Дурачка река – Станци е пресечен поради свлечиште на земја на патот и поради тоа е отежнато движење по него. Моментално е направен алтернативно заобиколување на свлечиштето, но тоа е во лоша состојба посебно во зимски услови. Бараме од Вашиот сектор да го предложи овој проблем за решавање во буџетот на општината за 2026 година.
	Неформална група на жени од село Дурачка река/ Станци

	11. Нема простор за јавни собири
Во селата нема простор каде би се собирале жителите кога имаат потреба од заеднички договарања или превземање на некои акции, а исто така и ние жените немаме простор каде да се среќаваме ( сега го правиме тоа во локална продавница во Станци). Затоа бараме да ни се додели просторија во училиштето во Станци кое не работи. Ветуваме дека ние жените ќе се грижиме за просторот и нрговото оддржување.
	Неформална група на жени од село Дурачка река/ Станци


Предлози во областа Урбанизам, сообраќај и заштита на животната средина за 2026 година доставени преку архивата на општината:
	Предлози во областа на Урбанизам, сообраќај и заштита на животната средина за 2026 година :
	Работна маса и презентер

	1. Палење на кабли во отпадот кој се наоѓа на улицата Пролетерска бр.2
Жителите се соочуваат со проблем да не можат да отворат врати и прозорци.


	Неформална група на жени од село Конопница

	2. Нема јавен Превоз
Неколку  години наназад укинат е јавниот превоз. Со ова на жителите им се отежнува задоволување на нивните потреби за одење во Крива Паланка поради плаќање на сметки, одење на лекар, набавка на намирници, одење на работа и сл. Тоа се случува и кај жителите од другите села што го користат истиот пат. Бараме да се воведе повторно јавен превоз, најмалку 3 пати во денот, кој ќе сообраќа од Крива Паланка до Ранковци и обратно.
	Неформална група на жени од село Конопница

	3. Нема тротоари на сообраќајницата
Низ селото минува пат кој води кон Крива Паланка и е мошне прометен. Покрај него нема тротоари што преставува ризик за пешаците посебно за децата. Бараме во буџетот за 2026 година да се предвидат средства за негова изградба.
	Неформална група на жени од село Конопница

	4. Нема јавен превоз
Неколку  години наназат е укинат јавниот превоз. Со ова на жителите им се отежнува задоволување на нивните потреби за одење во Крива Паланка поради плаќање на сметки, одење на лекар, набавка на намирници, одење на работа и сл. Тоа се случува и кај жителите од другите села што го користат истиот пат. Бараме да се воведе повторно јавен превоз, најмалку 3 пати во денот кој ќе сообраќа од Крива Паланка до Ранковци и обратно.
	Неформална група на жени од село Мождивњак


Оперативна група:
· Димитар Петровски – заменик општински координатор на проектот „ Форум на заедницата – родово одговорен буџетски форум во Општина Крива Паланка 2025-2026 “
· Лилјана Стојановска  - член 

· Виктор Петровски – член

· Љупка Ангеловска – член 

· Гордана Ристовска – член

· Емил Додевски – член
Завршен параграф:
Краен рок за доставување на предлози до 24.11.2025. 

Записникот го подготви: 
Гордана Ристовска



                                                                                      Модератор на форумот
                                                                                          Лидија Митовска
